Nafarroako Parlamentuko Mahaiak, 2018ko maiatzaren 28an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Alberto Catalán Higueras jaunak aurkeztutako galdera, Fiterotik Cascantera doan NA-6900 errepideko zubiaren egoera dela-eta Fiteroko Udalari emandako informazioari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2018ko maiatzaren 28an
Lehendakaria: Ainhoa Aznárez Igarza
GALDERAREN TESTUA
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion:
Fiterotik Cascantera doan NA-6900 errepideko zubiaren egoerari buruzko 9-18/PES096 galderaren erantzuna igorri digu Nafarroako Gobernuak. Ikusita ez zaiola erantzunik eman egindako galderetako bati, berriz ere egiten dugu.
Berri eman al zaio Fiteroko Udalari?
Ezezkoan, zergatik ez? Gobernuak ez al du uste informatuta eduki behar duela administrazio publiko bat –kasu honetan, toki entitate bat–, herri horretako herritarrei zuzenean eragiten dien egoera bati buruz, nahiz eta eskumena Foru Administrazioarena izan?
Corellan, 2018ko maiatzaren 24an
Foru parlamentaria: Alberto Catalán Higueras
